
Əvvəla, onu xatırladaq ki, Azərbaycan Respublikasının Prezidenti və (r-

mənistan Respublikası Baş nazirinin ABù-ın 9aşinqton şəhərində keçirilmiş 
görüşünün nəticələrinə dair bu il avqustun �-də imzalanmış Birgə Bəyan-
namənin 4-cü bəndində bildirilir ki, “(rmənistan Respublikası (rmənistan 
Respublikasının ərazisində “Beynəlxalq 6ülh və Rifah naminə 7ramp Marş-
rutu” �7R,PP� bağlantı layihəsi üçün çərçivənin müəyyən edilməsi məqsədilə 
Amerika Birləşmiş ùtatları və qarşılıqlı müəyyən edilmiş üçüncü tərəÀər ilə 
əməkdaşlıq edəcəkdir. Biz bu məqsədə ən qısa zamanda nail olmaq üçün xoş 
niyyətlə səy göstərməyə dair qətiyyətimizi təsdiq edirik”.

TRIPP “Sülhün kəsișməsi” deyil
<a[ud (rmənistan ;ø1�in açÕqlamasÕna sözardÕ

Sözügedən sənədin 3-cü bəndində isə 
bunlar yer alıb: “Biz regionda və onun 
qonşuluğunda dövlətlərin suverenliyi, 
ərazi bütövlüyü və yurisdiksiyasına hör-
mət əsasında sülhün, sabitliyin və rifahın 
təşviqi üçün iki ölkə arasında ölkədaxi-
li, ikitərəfli və beynəlxalq nəqliyyatın 
təmini məqsədilə kommunikasiyaların 
açılmasının əhəmiyyətini bir daha təsdiq 
etdik. Bu səylər Azərbaycan Respublika-
sının əsas hissəsi və onun Naxçıvan Mux-
tar Respublikası arasında maneəsiz bağ-
lantını və Ermənistan Respublikası üçün 
beynəlxalq və ölkədaxili bağlantılar üzrə 
qarşılıqlı faydaları ehtiva edir”. 

Elə isə Ermənistan Xarici İşlər Na-
zirliyinin “Sputnik Ermənistan”ın sor-
ğusuna cavab olaraq yaydığı açıqlamaya 
diqqət yetirək. Açıqlamada bildirilib ki, 
“Tramp Marşrutu” layihəsinin icrasının 
praktik mərhələsi, o cümlədən tikinti işlə-

rinin başlanması 2026-cı ilə planlaşdırılır. 
Hazırda layihənin hüquqi bazasının və 
tənzimləmə mexanizmlərinin formalaşdı-
rılması istiqamətində amerikalı tərəfdaş-
larla intensiv danışıqlar aparılır. Müəy-
yən detallar üzərində dayanan erməni baş 
xarici siyasət idarəsindən o da bildirilib 
ki, erməni–amerikan birgə müəssisəsi 
- TRIPP Company Ermənistanda qey-
diyyatdan keçəcək, dəmir və avtomobil 
yolları, neft-qaz kəmərləri, eləcə də fi-
ber optik rabitə xətləri daxil olmaqla, 
zəruri infrastrukturun inkişaf etdirilməsi 
hüququnu əldə edəcək. 

Əlbəttə, Ermənistanın TRIPP-lə bağlı 
ABŞ-la hansı əməkdaşlığı gerçəkləşdir-
məsi onun daxili işidir. Başlıca məqam 
ölkə XİN-in açıqlamasında “Tramp 
 Marşrutu”nun rəsmi İrəvanın irəli sür-
düyü “Sülh kəsişməsi”nin tərkib hissəsi 
qismində təqdim olunmasıdır: “İrəvanda 
“Tramp Marşrutu” hökumətin “Sülh kə-
sişməsi” təşəbbüsünün tərkib hissəsi kimi 
nəzərdən keçirilir”.

Birgə Bəyannamənin əvvəldə diqqətə 
çatdırdğımız iki bəndinə nəzərən TRIPP 
bağlantı layihəsi üzrə başlıca məqamın 
Naxçıvana maneəsiz yol olduğunu gör-
mək heç bir çətinlik yaratmır. Paşinyanın 
hakim komandası belə bir vacib məqamla 
bağlı konkret açıqlama vermir və bu, heç 
yaxşı hal deyil. dünki ölkənin başıpozuq 
müxalifətinin təmsilçiləri tamam fərqli 
ismarışlar səsləndirir, dəqiq desək, isterik 
çağırışlara baş vururlar. Onlar bildirir-
lər ki, Azərbaycan Mehrini işğal etmək 
niyyətindədir. Erməni iqtidarı reallığa 
köklənməlidir ki, bu sayaq yaramaz açıq-
lamalar ictimai rəydə möhkəmlənməsin. 
O zaman sual yaranır: görəsən, rəsmi İrə-
van niyə duruma aydınlıq gətirmir" Sualı 
daha da aktuallaşdıran Ermənistan XİN-
in yenidən “Sülhün kəsişməsi” ritorikası-
nı gündəmə gətirməsidir. Qurum bu rito-
rikanı, bir növ, ehkamlaşdırmağa çalışır. 

Bəli, “Sülhün kəsişməsi” layihəsin-
də 8 avqust Birgə Bəyannaməsində yer 
almış və TRIPP-in məğzini təşkil edən 
Naxçıvana maneəsiz yol, demək olar, 
yoxdur. Təxminən 2 il əvvəl rəsmi İrəvan 
tərəfindən irəli sürülmüş, baş nazir Nikol 
Paşinyanın, eləcə də onun komandasında-
kı şəxslərin dəfələrlə müxtəlif platforma-
larda təbliğ etdikləri bu layihə Naxçıvana 
maneəsiz yolu ən axırıncı məqam kimi 
müəyyənləşdirir. O da bir şərtlə. Şərti 
diqqətə çatdıracağıq...

Məsələ ondadır ki, Paşinyanın təqdim 
etdiyi “Sülhün kəsişməsi” regional kom-
munikasiyaların açılması baxımından /a-
çın–Kornidzor–Marğara marşrutunu əsas 
tuturdu. Yəni beynəlxalq daşımalar Azər-
baycanın /açınından Ermənistanın Kor-
nidzoruna daxil olacaq, oradan isə Tür-
kiyə ilə sərhəddə – Marğara məntəqəsinə 
yetişəcək. Üstəlik, Türkiyə–Ermənistan 
sərhədi də açılacaq ki, dünya ilə bağlantı 
yaradılsın. 

Qeyd edək ki, zamanında rəsmi İrə-
van bu trayektoriyanı Orta Dəhliz kimi 

təqdim edirdi. Yeri gəlmişkən, ölkə XİN-
in haqqında söz açdığımız açıqlamasın-
da da vurğulanıb ki, “Sülhün kəsişməsi” 
regional qarşılıqlı əlaqəliliyin inkişafına 
yönəlmiş iri infrastruktur proqramları-
nın məntiqinə tam uyğundur: “Bunla-
ra Transxəzər Beynəlxalq Nəqliyyat 
 Marşrutu �TBNM, “Orta Dəhliz”� və 
“)ars körfəzi – Qara dəniz” beynəlxalq 
nəqliyyat dəhlizi daxildir”. Aydındır ki, 
Naxçıvana maneəsiz yol olmadan Ermə-
nistan XİN-in vurğuladıqları mənasızdır. 
Naxçıvana yola gəldikdə isə Paşinyan 
aylar əvvəl birincisi, yolun ancaq dəmir 
yolu seqmenti üzərində dayanmışdı. Yəni 
“Sülhün kəsişməsi”ndə quru yolunun 
diqqətə çatdırdığımız /açın–Kornidzor–
Marğara xətti var idi. İkincisi, yuxarıda 
anonsunu verdiyimiz şərt qoyulurdu. Ni-
kolun planına görə, Azərbaycanın əsas 
hissəsindən Naxçıvana Ermənistan ərazi-

sindən keçməklə qatarlar hərəkət etdiklə-
ri kimi, Ermənistanın Mehri rayonundan 
Yerasx bölgəsinə Naxçıvandan keçməklə 
qatarlar yön almalı idilər. Paşinyan belə 
yanaşması ilə Azərbaycanın Naxçıvana 
quru yolunun olmadığını nəzərə almırdı. 
Halbuki, Yerasx blokadada deyil. 

Bir sözlə, əvvəlki dövrün təcrübəsi 
göstərir ki, Paşinyan və komandası nə-
yin bahasına olursa-olsun Naxçıvana 
maneəsiz yol vermək niyyətində deyil. 
Zaman-zaman rəsmi İrəvanın ortaya at-
dığı ərazi bütövlüyünün və suverenliyin 
toxunulmazlığı klişesi də məhz bundan 
qaynaqlanmışdı. Əlbəttə, Azərbaycan heç 
bir halda işğalçılıq niyyəti güdməyib və 
ölkəmizin rəsmiləri dəfələrlə bu barə-
də söz açıblar. Prezident İlham Əliyev 
avqustun 8-dən sonra bir daha məsələ-
nin üzərinə gəldi. Dövlətimizin başçısı 
avqustun  26-da Səudiyyə Ərəbistanının 
“Əl-Ərəbiyyə” telekanalına müsahibəsin-
də bildirdi ki, “bəzi media orqanlarında, 
bəzi internet saytlarında Azərbaycanın 
Zəngəzuru işğal edəcəyinə, İranla Ermə-
nistan sərhədini kəsəcəyinə dair planlar 
barədə çoxlu şayiələr yayılmışdır. Bu, 
tamamilə yalandır. Bizim belə bir niyyə-
timiz yoxdur. Hər halda, etmək istəsəy-
dik, edərdik. 2020-ci ilin noyabr ayında 
bunu etmək çox asan idi. Bu son beş il 
ərzində də bunu etmək çox asan idi. Cəmi 
40 kilometrdir, hərbi baxımdan çox vaxt 
aparmayacaqdı. Sadəcə, hər iki tərəfdən 
- Naxçıvandan və Azərbaycanın bu tərə-
findən gəlirsən və götürürsən”. Amma 
“biz təcavüzkar olmadığımız üçün bunu 
etmədik. Biz işğal edən ölkə deyilik, biz 
əraziləri azad edən insanlar və ölkəyik”. 

Bu yerdə Azərbaycan Prezidenti və 
Ermənistanın Baş nazirinin 9aşinqton gö-
rüşünün nəticələrinə dair bu il avqustun 
8-də imzalanmış Birgə Bəyannamənin 
5-ci bəndinə nəzər salaq. Həmin bənddə 
bildirilir ki, “Biz BMT Nizamnaməsi və 
1991-ci il Almatı Bəyannaməsinə uyğun 
olaraq, keçmiş münaqişənin əsiri olmayan 
parlaq gələcək yoluna qədəm qoyulması-
na olan ehtiyacı qəbul edirik. Dərin insan 
iztirablarına səbəb olmuş münaqişədən 
sonra, nəhayət ki, beynəlxalq sərhədlərin 
toxunulmazlığı və ərazi əldə olunması 
üçün güc tətbiq etmənin yolverilməzliyi 
əsasında dövlətlərimizin qonşuluq müna-
sibətlərinin qurulmasına başlaması üçün 
şərtlər yaradılmışdır”. 

Sonda onu da bildirək ki, şərtləri ya-
radan Azərbaycandır. Ermənistanın qarşı-
sında dayanan başlıca vəzifə onları yerinə 
yetirməkdir. İndiki durumda ölkə TRIPP-
in tez bir zamanda fəaliyyətə başlaması-
na təmin etməlidir. Yəni Naxçıvana yol 
hansı müştərək erməni-amerikan hüquqi 
proseduru əsasında fəaliyyət göstərəcək, 
bizim üçün önəmli deyil. Önəmli olan 
yolun Birgə Bəyannamədəki maneəsizlik 
kazusudur. 

Zəngəzur dəhlizi Cənubi Qafqazın dünya qapısı olacaq
�əvvəO৻ ��F৻ səK৻IəGə�

Üstəlik, ölkənin bütün dəmir yolu inf-
rastrukturu Rusiya Dəmir Yollarının törəmə 
şirkəti olan Cənubi Qafqaz Dəmir Yoluna 
məxsusdur. ABŞ isə layihəni yalnız icarəyə 
götürməyə və nəzarət etməyə hazırdır. 

Təhlükəsizliyin təmin olunması 
üçün isə adı açıqlanmayan özəl hərbi 
şirkətdən 1000 əsgər yerləşdiriləcək. 
Şirkət idarəetmədən gələn gəlirin 40 
faizini, Ermənistan isə 30 faizini ala-
caq. Qalan hissə isə infrastrukturun 
inkişafına sərf olunacaq. İlkin hesabla-
malara görə, bu ərazinin idarə olunma-
sından əldə edilən illik gəlir, təxminən, 
100 milyard dollar təşkil edəcək.

/ayihənin inkişafı üçün ABŞ və 
Ermənistan “TRIPP Company” adlı 
birgə müəssisə yaradacaq. Bu marşrut 
üzrə yolların, boru kəmərlərinin və te-
lekommunikasiya kabellərinin çəkil-
məsi planlaşdırılır. Hazırda ABŞ Ermə-
nistana ilkin olaraq 145 milyon dollar 
tranş ayıracağını açıqlayıb, lakin əlavə 
investorlara ehtiyac yaranacağı gözlə-
nilir. 

/ayihədə Rusiyanın iştirakı isə is-
tisna edilir. Bunun əsas səbəbi onun ge-
osiyasi və strateji əhəmiyyətidir. dünki 
TRIPP marşrutu ABŞ-ın Orta Dəhliz 
boyunca nəzarət imkanlarını artırır, 
Şərq–Qərb ticarət axınlarını izləməyə 
şərait yaradır və alternativ tranzit yol-
ları vasitəsilə regional təsir imkanlarını 
genişləndirir.

/ayihə eyni zamanda enerji, tele-
kommunikasiya və logistika sektorları-
nı canlandıraraq uzunmüddətli iqtisadi 
faydalar təmin edəcək. Əgər Rusiya 
rəsmi iştirakçı olarsa, ABŞ-ın strate-
ji üstünlüyü zəifləyəcək və layihənin 

məqsədi təhlükə altına düşəcək. Bun-
dan əlavə, TRIPP Gürcüstan tranziti ol-
madan işləyəcək yeni marşrut üzərində 
qurulur ki, bu da Rusiyanın mövcud də-
mir yolu və tranzit sistemindən asılılığı 
minimuma endirir. Hətta Ermənistanın 
dəmir yolu Rusiyanın nəzarətində olsa 
da, TRIPP infrastrukturu bu nəzarətdən 
kənarda qalacaq. /ayihə ABŞ tərəfin-
dən idarə olunacaq, təhlükəsizlik üçün 
isə özəl hərbi şirkət fəaliyyət göstərə-
cək. Maliyyə və texniki idarəetmə ta-
mamilə ABŞ-ın nəzarətində olacaq, 
buna görə də Rusiya marşrutun icrasına 
birbaşa cəlb oluna bilməyəcək.

Bununla bağlı politoloq &əsarət 
+üseynzadə bildirdi ki, TRIPP marş-
rutu Cənubi Qafqazın iqtisadi inteqra-
siyasını sürətləndirə, Mərkəzi Asiya ilə 
ticarət əlaqələrini möhkəmləndirə və 
bölgədə yeni geosiyasi dinamika yara-
da bilər: “Sərhədlərin tam açılmasın-
dan əvvəl, ticarət əməliyyatlarının baş-
laması və tranzit məhdudiyyətlərinin 
aradan qaldırılması göstərir ki, tərəflər 
artıq praktiki əməkdaşlıq mərhələsinə 
keçiblər. Bu isə sülh müqaviləsinin 
daha dayanıqlı və real əsaslar üzərində 
formalaşmasına əlavə impuls verir.

/ayihə çərçivəsində regional aktor-
lar arasında yeni rol bölgüsü də aydın 

şəkildə müşahidə olunur. Azərbaycan 
Prezident İlham Əliyevin rəhbərliyi 
ilə müharibədə qalib gəlmiş və sülhün 
müəllifi kimi proseslərdə əsas aktor ro-
lunda çıxış edir. Bütün mərhələlər bo-
yunca əsas söz sahibi olan tərəf məhz 
Azərbaycandır və Bakı, eyni zamanda, 
prosesləri qarşıdurmadan əməkdaşlığa, 
münaqişədən isə qarşılıqlı inkişaf və 
müsbət gündəlik istiqamətinə yönəldir.

Eyni zamanda, Azərbaycan enerji 
və logistika mərkəzi statusunu daha da 
möhkəmləndirir, Türkiyə regional in-
teqrasiyanın siyasi dayağı rolunu güc-
ləndirir, ABŞ isə investisiya, təhlükə-
sizlik və texniki idarəetmə vasitəsilə 
Orta Dəhliz boyunca strateji mövqelə-
rini genişləndirir. Ermənistan üçün isə 
TRIPP uzun illər davam edən iqtisadi 
təcriddən mərhələli çıxış və regional 
iqtisadi sistemə inteqrasiya üçün real 
imkan yaradır. Bunun qarşılığında isə 
Ermənistan işğalçılıq siyasəti, sepa-
ratizm və qonşu dövlətlərə qarşı ərazi 
iddiaları ilə birdəfəlik vidalaşmalı ol-
duğunu qəbul edir. Ümumiyyətlə, bu 
marşrut Cənubi Qafqazda geosiyasi 
qarşıdurmadan iqtisadi qarşılıqlı əmək-
daşlığa keçidin praktik mexanizmi 
kimi dəyərləndirilə bilər”.

Beləliklə, TRIPP marşrutu Cənubi 
Qafqazın iqtisadi və geosiyasi mənzərə-
sini dəyişə biləcək strateji təşəbbüsdür. 
/ayihənin icrası regionun nəqliyyat 
və ticarət xəritəsini yenidən formalaş-
dırmaqla yanaşı, tərəfdaş ölkələr üçün 
strateji üstünlük yaradır və Cənubi 
Qafqazın uzunmüddətli iqtisadi inteq-
rasiyasına mühüm töhfələr verir.

Azərbaycan yeni “səlibçilər”lə 
30 il təklikdə döyüșdü

;alq±/ider±Ordu birliyi bu tari[i savaúa =əIər qazandÕrdÕ

Ənənəyə sadiqlik, keçmişi unutmamaq ən üstün insani keyfiyyətlərdən sayılır. 
Azərbaycan Prezidenti İlham Əliyevin ötən il olduğu kimi, bu il də doğum gününü 
işğaldan azad edilimiş Qarabağda qeyd etməsi həyatının əlamətdar hadisəsini öz 
xalqından kənarda təsəvvür etmədiyini bir daha təsdiqlədi. Əslində, bu simbiozu 
müasir Azərbaycan dövlətçiliyinin yeni mərhələsini özündə rəmzləşdirən olduqca 
mühüm və yaddaqalan siyasi və mənəvi hadisə kimi dəyərləndirməyimiz daha 
doğru olar.

Dövlətimizin başçısı dekabrın 24-də 
Ağdamda 2-ci yaşayış kompleksinin açılışı 
mərasimində etdiyi proqram xarakterli çıxı-
şında dostlarımızı sevindirən və qürurlandı-
ran, bədxahlarımızı isə qayğılandıran, onları 
düşünməyə vadar edən siyasi, hərbi, iqtisadi 
və humanitar mesajları ilə yadda qaldı. Pre-
zidentin işğal dövründə bədnam qonşuları-
mıza hərtərəfli dəstək verən, xüsusilə onları 
kütləvi qırğın silahları ilə təmin edən güclərə 
ünvanladığı mesajlar son 5 ildə bölgədə cərə-
yan edən hadisələrə, onların iştirakçılarının 
hərəkət və davranışlarına verilən tarixi qiy-
mətdir. 

İlham Əliyev işğal dövrünün suallarla 
dolu xarakteristikasını zərgər dəqiqliyi ilə 
ortaya qoymaqla yanaşı, səbəbindən asılı 
olmayaraq, haqqın və ədalətin deyil, işğal-
çının yanında durmağa üstünlük verənlərin 
menyusuna Azərbaycanın sözünə və gücünə 
güvənərək yaratdığı yeni yol xəritəsini təq-
dim etdi. 

“Bizim həm İkinci Qarabağ müharibəsi, 
həm antiterror əməliyyatı nəticəsində Ermə-
nistandan qənimət kimi götürdüyümüz və 
məhv etdiyimiz silahların pul dəyəri, təqri-
bən, 5–6 milyard dollardır. Bunların dağılmış 
bəzi nümunələri Bakıda Hərbi Qənimətlər 
Parkında nümayiş etdirilir, o cümlədən “İs-
gəndər M” ballistik raketi, hansı ki, ümumiy-
yətlə, Ermənistanda olmamalı idi. dünki “İs-
gəndər M” raketinin ixracı qadağandır. Əgər 
belə demək mümkündürsə, ixraca açıq olan 
“İsgəndər E”, yəni eksport növüdür. “İsgən-
dər M” raketi necə Şuşaya zərbə endirdi" Elə 
bu, böyük sualdır. Yəni pulsuz silah, maliyyə 
yardımı”.

Azərbaycan Prezidentinin bu sözləri han-
sı coğrafiyaya, konkret hansı səmtə ünvan-
ladığı siyasətlə az-çox maraqlanan hər kəsə 
məlumdur. 30 il davam edən işğal dövrünün 
müəyyən mərhələlərində biz Ermənistana ki-
min, yaxud kimlərin və hansı maraqları na-

minə qucaq açdıqlarını çox gördük. Konkret 
misal gətirək: 1998-ci ildə Rusiya tərəfindən 
Ermənistana 1 milyard dollar məbləğində 
silah-sursatın peşkəş edilməsi, bu prosesin 
sonrakı illərdə də mütəmadi qaydada davam 
etdirilməsi danılmaz faktdır. Məgər Azərbay-
canın işğal altında olan ərazilərində Ermə-
nistanın ümumvətəndaş pasportunu daşıyan 
hərbi qulluqçularının xidmət göstərmələri 
faktını Qərbin haypərəst “xristian klubu”nun 
üzvləri, həmin Minsk qrupuna həmsədrlik 
edən ölkələrin isteblişmentləri bilmirdilər" 
dox yaxşı bilirdilər. İntəhası, bu fakt hamı-
ya bəlli olsa da, buna görə Ermənistana qa-
şın üstə gözün var deyən tapılmır, işğalçıya 
qarşı qarşı beynəlxalq hüququn tələb etdiyi 
heç bir tədbir görülmürdü. Anti-Azərbay-
can qüvvələrin qərəzi və saymazlığı o həddə 
çatmışdı ki, 2016-cı il Aprel döyüşlərindən 
sonra ixracı qadağan olunan “İskəndər M” 
raketlərinin Ermənistana verilməsi, 44 gün-
lük müharibənin gedişində isə həmin raketlə 
Şuşanın vurulması təcavüzkara açıq-aşkar 
dəstəyin nümayişi idi. 


 
 

Xankəndidə özünə “isti yuva” qurmuş və 

ərazimizdə əbədi mövcudluğuna əmin olan 
separatçı rejimin ömrünü uzatmaq, deməli, 
münaqişənin başa çatmasını əngəlləməkdən 
ötrü hər il Amerikada, )ransada “xeyriyyə 
marafonları” keçirildiyini, separatçılar üçün 
yüz milyonlarla dollar ianə toplandığını da 
unutmamışıq. Ağdamdakı çıxışında bunları 
yada salan Prezident İlham Əliyevin bu gün 
Bakıda məhkəmə qarşısında cavab verən hər-
bi cinayətkarların Avropaya, okeanın o tayına 
getmələri üçün asanlıqla viza əldə etmələri 
barədə dedikləri isə heç də sözgəlişi ifadələr 
sayıla bilməz: “Necə ola bilər" Minsk qru-
punun həmsədr ölkələrinə separatçılar necə 
gedə bilərdilər" Axı digər separatçı ərazilər 
də var. Onlara Amerikaya, yaxud da ki, )ran-
saya kimsə viza verə bilər" Gedin, baxın, bu 

gün nə qədər separatçı inzibati ərazi var"� 
8krayna ərazisində, Moldova ərazisində, 
Gürcüstan ərazisində separatçı yuvalar var. 
Onların rəhbərlərinə Amerika, )ransa, Avro-
pa ölkələri viza verə bilər" Yox� Amma er-
məni separatçılarına niyə vizalar verilirdi"”. 
Bu ritorik sualı separatçıların keçmiş “spon-
sorlarına” verən dövlətmizin başçısı onların 
əsl məqsədlərinin nədən ibarət olduğunu açıq 
mətnlə vurğuladı: “Onlara gizli mənbələrdən 
də pul ötürülürdü, bir məqsədlə ki, bu torpaq-
ları əbədi işğal altında saxlasın, Azərbaycan 
xalqına divan tutsun, bu şəhər və kəndləri 
daim nəzarət altında saxlasın. Bax, görün 
biz kimlərlə kəllə-kəlləyə getmişik. Biz gö-
rün Ermənistana olan hansı dəstəyin fonunda 
İkinci Qarabağ müharibəsində Qələbə qazan-
mışıq”.

Prezident İlham Əliyevin Azərbaycanın 
hansı  qüvvələrlə kəllə-kəlləyə gəldiyini xa-
tırlatmasının arxasında bu gün də ölkəmizə 
qarşı qərəzli və ikiüzlü siyasət yürüdənlərə, 
ideoloji təxribatlara əl atanlara, bölgədə 
gərginlik atmosferi yaratmaqdan ötrü fürsət 
gözləyənlərə xəbərdarlıq notları var. Dövlət 
başçımız mesajını ünvanladığı kənar aktorla-
ra həm də onu çatdırır ki, Azərbaycan daha 
30 il əvvəlki kimi tək deyil, onun arxasında 
Türk Dövlətləri Təşkilatı, İslam Əməkdaşlıq 
Təşkilatı kimi nüfuzlu beynəlxalq birliklər 
dayanıb. Yəni ölkəmizə qarşı təhdid ssenarisi 
barədə düşünənlər bu amilləri nəzərə alsınlar. 

Bu gün Azərbaycan hamını, ilk növbədə 
isə, qonşu Ermənistanı açdığı sülhün qapısın-
dan keçməyə dəvət edir. Cari ilin avqustunda 
9aşinqtonda “Azərbaycan Respublikası və 
Ermənistan Respublikası arasında sülhün və 
dövlətlərarası münasibətlərin təsis edilməsi 
haqqında Saziş” layihəsinin paraflanması, 
eləcə də ATƏT-in Minsk prosesi və əlaqədar 
strukturların bağlanması ölkəmizin təşəbbü-
sü ilə başlanmış sülh prosesinin məntiqli və 
uğurlu nəticəsi sayılmalıdır. 

Dostlarımız kimi, düşmənlərimiz də 
etiraf etməyə məcburdurlar ki, Azərbaycan 
praqmatik, proaktiv, çoxvektorlu və qarşılıqlı 
faydalı əməkdaşlığa yönəlik xarici siyasə-
ti sayəsində beynəlxalq arenada mövqeyini 
daha da gücləndirib. Bakının bölgədə və Av-
rasiya qitəsində yaratdığı yeni reallıqlar “bö-
yük güclər” və beynəlxalq ictimaiyyət tərə-
findən qəbul olunur. Artıq heç kəsə sirr deyil 
ki, ABŞ–Azərbaycan münasibətlərində yeni 
mərhələ başlayıb. Bu tendensiya Avropa İt-
tifaqı ilə münasibətlərdə də, qarşı tərəfin gü-
nahı üzündən yaranan bəzi mənfi məqamlar 
istisna olmaqla, ümumi dinamika müsbət is-
tiqamətdə inkişaf etməkdədir. Mərkəzi Asiya 
ölkələri ilə tarixi bağlarımız, sıx və səmimi 
əməkdaşlığımız isə bugünədək görünməyən 
səviyyəyə çatıb.

Yazımızın əvvəlində ənənəyə sadiqliyin 
və keçmişi unutmamağın yüksək keyfiyyətlər 
olduğunu qeyd etmişdik. Sonda onu da əlavə 
etmək yerinə düşər ki, keçmişdə baş verənləri 
saf-çürük etmək, onlardan ibrət götürmək də 
həm fərdlər, həm də bütöv ölkələr üçün vacib 
sayıla biləcək pozitiv cəhətdir. Bunun üçün, 
sadəcə, dürüst və obyektiv olmaq və bir də 
qarşısındakı ilə şaquli deyil, üfiqi müstəvidə 
davranmaq yetərlidir. 

